
 

 

 

Saytınız üçün köməkçi  
material nümunəsi 
 

Bu, saytınızda, məsələn, səhifədə, FAQ 
bölməsində, dəstək səhifəsində və s. bölmələrdə 
müştərilərinizə/alıcılarınıza SCA haqqında necə 
məlumat verəcəyinizə dair bir nümunədir.  

VACİB MƏLUMAT 

Bu sənəddəki məlumat “olduğu kimi” təqdim olunur və yalnız məlumatlandırma məqsədi üçün nəzərdə tutulub. 
Əməliyyat, marketinq, hüquqi, texniki, maliyyə, vergi və digər məsələlərlə bağlı konsultasiyalar təqdim etmək 
məqsədilə bu sənədə əsaslanmaq tövsiyə olunmur. Konkret sizin vəziyyətinizə hansı qanunların və normativ 
aktların tətbiq olunduğunu müəyyənləşdirmək üçün hüquq məsləhətçinizlə məsləhətləşməlisiniz.  İstənilən 
tövsiyə və ya proqramların həyata keçirilməsi nəticəsində ortaya çıxan faktiki xərclər, qənaət və üstünlüklər 
biznesinizin konkret tələblərindən və proqramın tələblərindən asılı olaraq fərqlənə bilər.  Tövsiyələr mahiyyətcə 
gələcək fəaliyyətin və ya nəticələrin zəmanəti deyil və proqnozlaşdırılması və ya qiymətləndirilməsi çətin olan 
riskləri, qeyri-müəyyənlikləri və fərziyyələri ehtiva edə bilər. Visa buradakı məlumatlardan istifadənizə (istənilən 
növ səhvlər, nöqsanlar, qeyri-dəqiqliklər və ya ləngimələr daxil olmaqla) və ya ondan istifadə nəticəsində gələ 
biləcəyiniz hər hansı fərziyyə və ya nəticəyə görə məsuliyyət daşımır. Visa heç bir açıq və ya nəzərdə tutulan 
zəmanət vermir, həmçinin kommersiya məqsədli yararlılıq və konkret məqsədlə istifadə üçün yararlılıq 
zəmanətlərinin, üçüncü şəxslərin əqli mülkiyyət hüquqlarının pozulmaması ilə bağlı hər hansı zəmanətin təqdim 
olunmasından imtina etdiyini açıq şəkildə bəyan edir. Visa yerli qanunların icazə verdiyi həddə müştəri və ya 
üçüncü tərəf qarşısında hər hansı hüquqi doktrina əsasında hər hansı zərərə görə məsuliyyət daşımır (o 
cümlədən, lakin bununla məhdudlaşmayaraq, hər hansı xüsusi, dolayı, təsadüfi və ya cəza xarakterli zərərlər və 
mənfəətin itirilməsi, biznesin dayandırılması, biznes məlumatlarının itirilməsi və ya digər maddi itkilərdən 
yaranan hər hansı zərərə görə - belə zərərin mümkünlüyü barədə məlumat verilsə belə). 

İnkişaf etməkdə olan ekosistemdə yeni tənzimləyici çərçivə olaraq, bəzi istifadə halları üçün SCA tələbləri hələ də 
təkmilləşdirilməlidir. Bu sənəd Visa-nın təfəkkürünün təkamülünü əks etdirir, lakin qəti mövqe və ya hüquqi 
tövsiyə hesab edilməməlidir və səlahiyyətli orqanlardan gələn təlimatlara və izahatlara uyğun olaraq dəyişdirilə 
bilər. Visa qanundakı növbəti dəyişiklikləri gözləyərək bu sənədə yenidən baxmaq hüququnu özündə saxlayır. 

Bütün onlayn ödəniş proseslərində Visa Secure 
istifadə edirik 
 
Visa Secure – onlayn mühitdəki ödənişlərinizin yüksək təhlükəsizliyini təmin etmək üçün 
bankların istifadə etdiyi texnologiyadır. Siz Visa Secure yazısını gördükdə əmin ola 
bilərsiniz ki, transaksiyalarınız çoxmərhələli təhlükəsizliklə qorunur.  

 

Bu necə işləyir? 
Hər dəfə ödəniş etmək istəyəndə Visa kartının həqiqi sahibi olduğunuzu təsdiqləmək üçün əlavə məlumat tələb 
oluna bilər. Bu, selfi, barmaq izi, SMS kodu və s. ola bilər. Beləliklə, Visa kartları ilə ödənişlərin qorunduğundan 
əmin olacaqsınız. Əlavə müdafiə səviyyəsindən istifadə qaydalarını öyrənmək üçün Visa kartınızı buraxan 
banka müraciət edin.  

 

 

 

SCA istifadə edildikdə onlayn 
ödənişlərinizdə hansı dəyişikliklər 
olacaq?  
XX.XX.XX tarixindən etibarən əlavə təhlükəsizlik addımını yerinə yetirməli olacaqsınız – yəni ödəniş edərkən 
şəxsiyyəti təsdiqləmək üçün ikifaktorlu autentifikasiyanı həyata keçirəcəksiniz. 
 
İkifaktorlu autentifikasiya ən azı iki fərqli kateqoriyadan istifadə edən ödəniş müdafiəsi 
üsuludur: 

 

Bilik 
(Knowledge) – 
məsələn, şifrə. 

Mülkiyyət 
(Possession) –
məsələn, mobil 
telefon və ya digər 
cihaz. 

Xüsusiyyət (Inherence) 
– məsələn, göz qişasının 
skan edilməsi, üzün 
tanınması və ya barmaq 
izi.

Bankınız sizə ikifaktorlu autentifikasiyanın necə həyata keçirildiyi barədə məlumat 
verməlidir. Zəhmət olmasa, bu məlumat mövcud olmadıqda bankla əlaqə saxlayın.  

Biznesiniz abunəlik və ya davamlı ödəniş tələb edirsə, bu bölməni əlavə edin: 

Yeni abunəlik və ya davamlı ödəniş haqqında müqavilə tərtib edilərkən sizdən təsdiqləmə tələb oluna bilər. 
Növbəti ödənişlərdə və artıq mövcud olan abunəliklərdə ikifaktorlu autentifikasiya tələb edilməyəcək, lakin 
öncədən mövcud olan abunəlik müqaviləsində dəyişiklik etdikdə autentifikasiya tələb oluna bilər.  

 


